
Izvještaj sa seminara

„Pojam nasilja u porodici i rodno zasnovanog nasilja, oblici i dinamika 

(osvrt na sudsku praksu)“ 
Hotel “Termag”, Jahorina, 26. april 2023. godine

Centar za edukaciju sudija i javnih tužilaca u Republici Srpskoj, u okviru Programa stručnog usavršavanja i početne obuke za 2023. godinu, u saradnji sa Fondacijom Udružene žene Banja Luka, a uz podršku Projekta za razvoj, pomoć i edukaciju u prekomorskim zemljama Ministarstva pravosuđa S.A.D.-a (OPDAT/DoJ) je organizovao seminar iz krivičnopravne oblasti namijenjen sudijama, javnim tužiocima i stručnim saradnicima na temu „Pojam nasilja u porodici i rodno zasnovanog nasilja, oblici i dinamika (osvrt na sudsku praksu)“. Edukatori na ovom seminaru su bili Branislava Popović, psihoterapeutkinja, Miroslav Popović, sudija Osnovnog suda u Prijedoru, Ivana Kalinić-Ilinčić, sudija Općinskog suda u Sanskom Mostu i Aleksandra Ivanković, Victim support Europe. Seminaru je prisustvovalo četvoro sudija, osam tužilaca i dvanaest stručnih saradnika/savjetnika iz Bosne i Hercegovine. 
Nakon uvodnih obraćanja predstavnika Centra za edukaciju sudija i javnih tužilaca RS i Fondacije Udružene žene Banja Luka u skladu sa dnevnim redom, seminar je započeo sa izlaganjem psihoterapeutkinje Branislave Popović na temu „Djeca žrtve/svjedoci nasilja u porodici (akutno i produženo nasilje).
U nastavku seminara izlaganje na temu  „Krivična djela rodno zasnovanog nasilja u porodici sa aspekta sudske prakse“ imali su Miroslav Popović, sudija Osnovnog suda u Prijedoru i Ivana Kalinić-Ilinčić, sudija Općinskog suda u Sanskom Mostu. Oni su se u okviru svojih izlaganja dosta osvrnuli na sudsku praksu i na probleme pravne nesigurnosti u Bosni i Hercegovini, posebno kada je riječ o standardima dokazivanja i slobodne ocjene dokaza. Istakli su i dileme oko tumačenja pojma „povreda psihičkog integriteta“, kao i probleme dokazivanja psihičkog nasilja.
Seminar je završen predavanjem Aleksandra Ivanković, Victim support Europe na temu „ Rodno zasnovano nasilje i sekundarna viktimizacija“. U svom obraćanju, gđa. Ivanković je govorila o definiciji žrtve, nepostojanju načela zaštite prava žrtve, te o značaju kako prepoznati žrtvu, kako plasirati informacije koje su bitne za žrtve nasilja, i na kraju kako pružiti podršku i zaštitu samim žrtvama. U nastavku se osvrnula na pojam sekundarne viktimizacije i način kako istu prepoznati u praksi. Svoje izlaganje, gđa. Ivanković je završila studijom slučaja.

Seminar je od strane učesnika ocijenjen visokom ocjenom, a mi kao organizatori smatramo da je bio vrlo uspješan jer je ostvarena interakcija među učesnicima kroz pitanja i dileme sa kojima se nosioci pravosudnih funkcija susreću u svom radu kad je riječ o nasilju u porodici i rodno zasnovanog nasilja. Jedan od prijedloga ovog seminara jeste da bi bilo neophodno uvesti specijalističku obuku, koja bi bila obavezna za sve sudije i tužioce koji rade na predmetima nasilja u porodici. 
U Banjaluci, 8.5.2023.godine                                                                                                                

                                                                                                      Podnosilac izvještaja:

                                                                                         Rufa Mujičić

                                                                                                     Viši stručni saradnik

